
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বিরিঞ্চিবাবা

 সত্য। আলবৎ মানি। তার সাক্ষী রাজশাহির তড়িতানন্দ ঠাকুর, কলেজের ছেলেরা যাকে বলে রেডিও বাবা। বাবার দুই টিকি, একটি পজিটিভ, একটি নেগেটিভ। আকাশ থেকে ইলেকট্রিসিটি শুষে নেন। স্পার্ক ঝাড়েন এক-একটি আঠারো ইঞ্চি লম্বা। কাছে এগোয় কার সাধ্য,— সিল্কের চাদর মুড়ি দিয়ে দেখা করতে হয়।

 নিবারণ। নাঃ, মিরচাই বেদান্ত ইলেকট্রিসিটি এর একটাও নিতাই-দার ধাতে সইবে না। যদি কোনও নিরীহ বাবাজী সন্ধানে থাকে তো বল। কিন্তু কেরামতি চাই, শুধু ভক্তিতত্ত্বে চলবে না। কি বলেন নিতাইদা?

 পরমার্থ। তবে দমদমায় গুরুপদবাবুর বাগানে চল বিরিঞ্চিবাবার কাছে।

 নিবারণ। আলিপুরের উকিল গুরুপদবাবু? আমাদের প্রফেসার ননির শ্বশুর? তিনি আবার বাবাজী জোটালেন কোথা থেকে? সত্য তুই জানিস কিছু?

 সত্য। ননিদার কাছে শুনেছিলুম বটে গুরুপদবাবু সম্প্রতি একটি গুরুর পাল্লায় পড়েছেন। স্ত্রী মারা গিয়ে অবধি ভদ্রলোক একবারে বদলে গেছেন। আগে তো কিছুই মানতেন না।

	        এই পাতাটি অন্য কোনো ভাষায় উপলব্ধ নয়।

